
Lei 6/1995, do 28 de xufio, pola que se crea o Consello Econémico e Social de
Galicia.

Ultima version

Modificacions

® Lei 3/2018, do 26 de decembro.

Artigo 7 nova redaccion por artigo 33.
® |ei7/2022, do 27 de decembro.

Artigo 26 engadido por artigo 57.

O Consello Econémico e Social de Galicia créase como ente consultivo da Xunta de Galicia en
materia socio-econémica en aplicacidon do previsto no artigo 9.2 da Constitucion espafiola e
nos artigos 4.2 e 55.4 do Estatuto de autonomia de Galicia, co obxecto de facilita-la
participacion de tédolos galegos na vida politica, econémica, social e cultural.

Por outra parte, o Consello Econémico e Social responde tamén & aspiracion dos axentes
econdmicos e sociais de que as sUas opiniébns e propostas se atendan, no proceso de
adopcion de decisiéns pola Xunta de Galicia, e a pretension desta de canaliza-la participacion
social para tales efectos.

Configurase, asi mesmo, como foro permanente de dialogo e deliberacién entre os axentes
econdmicos e sociais e a Xunta de Galicia, na medida en que constitlle o Unico 6rgano onde
esta representado un amplo conxunto de organizaciéns socio-profesionais, sen prexuizo do
campo singular reservado 6 Consello Galego de Relacions Laborais.

Os principios basicos que informan esta Lei do Consello Econémico e Social son os seguintes:

O Consello Econdmico e Social constitiese como un drgano de caracter consultivo en materia
socio-econdémica.

A dita funcion consultiva exercerase nunha triple vertente:

— Con caracter preceptivo, en relacion coa actividade normativa da Xunta de Galicia en
materias de especial transcendencia econdémico-social.

— Con caracter facultativo, por instancia do Goberno galego ou dos seus membros.

—Ademais, por propia iniciativa, a través de estudios e informes ou propostas de reformas
normativas.

O texto da norma prevé tameén a posibilidade de que emita o Consello 0 seu parecer sobre a
execucion dos grandes plans econémicos e sociais.

Nel estaran representadas as organizacions sindicais e empresariais mais significativas, asi
como outras organizaciéns ou forzas sociais representativas de intereses diversos.

Non se prevé a participacion de representantes do Goberno, dado o caracter consultivo do
Consello Econémico e Social e a necesidade, polo tanto, de garanti-la sia independencia na
formacion e emision dos seus criterios. Con base nesta necesaria autonomia funcional détase
de amplas facultades de autoorganizacion.

Destacase, asi mesmo, a posibilidade de que o Consello Econdmico e Social se poida
constituir en foro de debate, para tratar problemas especificos que afecten sectores
estratéxicos de Galicia, co obxecto de definir, por via de consenso, unha determinada lifia de
actuacion.

A través dun Gabinete Técnico, formado por expertos, preténdese garanti-la imprescindible
calidade técnica dos seus traballos. Os expertos deberén ter especial preparacion e
recofiecida experiencia en temas socio-econémicos e desenvolveran a sua funciéon con
independencia.

Por todo o exposto, o Parlamento de Galicia aprobou e eu, de conformidade co artigo 13.2 do
Estatuto de Galicia e co artigo 24 da Lei 1/1983, do 22 de febreiro, reguladora da Xunta e do

seu presidente, promulgo, en nome de El-Rei, a Lei pola que se crea o Consello Econémico e
Social de Galicia.

Titulo | Disposicions xerais

Artigo 1.— Creacién e denominacion.

Créase o Consello Econémico e Social de Galicia, coa finalidade, natureza, funciéns,
composicion e estructura que se establecen na presente lei.

Artigo 2.— Finalidade.

A finalidade do Consello é facer efectiva a participacion dos axentes econémicos e sociais
na politica socio-econémica de Galicia.

Artigo 3.— Natureza xuridica.

1. O Consello é un ente institucional de dereito publico, consultivo, da Xunta de Galicia en
materia econdmica e social.

2. O Consello ten personalidade xuridica de seu e plena capacidade e autonomia, organica
e funcional, para o cumprimento dos seus fins.

3. O Consello queda adscrito & Conselleria de Economia e Facenda.

Artigo 4.— Sede.

O Consello ten a stua sede en Santiago de Compostela. Non obstante, cando as
circunstancias o aconsellen, podera celebra-las stias sesions en calquera lugar do territorio
da Comunidade Auténoma.

Artigo 5.— Funciodns.

De acordo coa sua finalidade e natureza, correspéndenlle 6 Consello as seguintes funcions:
1. Emitir dictames de caracter preceptivo ou facultativo.

1.1. Serén dictames de solicitude preceptiva 0s que versen sobre:

a) Anteproxectos de lei e proxectos de decretos lexislativos e plans xerais ou sectoriais que
regulen materias socio-econdémicas directamente vinculadas 6 desenvolvemento econémico
e social de Galicia. Exceptianse desta consulta os proxectos de lei de presupostos xerais
da Comunidade Auténoma.

b) Anteproxectos de lei ou proxectos de disposiciéns administrativas que afecten a
organizacién, as competencias ou o funcionamento do Consello.

¢) Calquera outro relativo a materias que tefian que consultarselle 6 Consello por precepto
expreso dunha lei.

O Consello da Xunta, 6 comunicarlle 6 Parlamento a aprobacion dos proxectos de lei e de
decretos lexislativos, incluira o dictame elaborado, se é o caso, polo Consello.

1.2. Son dictames de solicitude facultativa os referentes a asuntos ou materias non
mencionados no apartado anterior que sexan sometidos a consulta do Consello polo
Consello da Xunta de Galicia ou polos seus membros.

1.3. Os dictames requiridos 6 Consello deberan ser emitidos no prazo que fixe o Consello
da Xunta ou calquera dos seus membros, se é o0 caso, na orde de remisioén do expediente
ou na solicitude de consulta.

En ningun caso o dito prazo sera inferior a un mes. Transcorrido aquel, entenderase
cumprido o tramite.

2. Elaborar, por propia iniciativa ou por solicitude da Xunta de Galicia, informes ou estudios
sobre as reformas que se estimen necesarias na normativa vixente para favorece-lo
desenvolvemento econdémico e social de Galicia ou sobre a elaboracion de plans e
programas dirixidos a mesma finalidade.

Especialmente, correspéndelle 6 Consello elaborar informes ou estudios sobre as posibles
repercusions e adaptacions necesarias que a introduccion das novas tecnoloxias impofia no
sistema econdmico e social de Galicia.

Igualmente, o Consello podera darlle a cofiecer 6 Goberno galego a sta opinién sobre a
execucién dos plans ou programas de especial transcendencia para o desenvolvemento
econdmico e social de Galicia.

3. Elaborar e remitirlle anualmente 6 Consello da Xunta, a través da Conselleria de
Economia e Facenda, dentro do primeiro semestre de cada ano, unha memoria sobre a

situacion econémica e social en Galicia, incluindo, se é o caso, recomendaciéons ou
orientacions sobre a politica presupostaria.

4. Elaborar e aproba-lo Regulamento de réxime interno do Consello, de acordo co previsto
no artigo 20 da presente lei.

Artigo 6.— Facultade de informacion.
Para o exercicio das suas funcions, o Consello, a través do seu presidente, podera solicitar
da Xunta de Galicia ou dos seus conselleiros a informacién que precise.

Titulo Il Composicion

Artigo 7.— Composicién e designacion.

1. O Consello componse dos trinta e sete membros seguintes:

a) Unha presidencia.

b) Doce membros designados polas organizacions sindicais que obtivesen a condicion de
mais representativas, en proporcion a sla representatividade, de acordo coa Lei organica
11/1985, do 2 de agosto, de liberdade sindical, e co Real decreto lexislativo 2/2015, do 23
de outubro, polo que se aproba o texto refundido da Lei do Estatuto dos traballadores.

¢) Doce membros designados polas organizacibns empresariais que gocen de capacidade
representativa, en proporcion & sla representatividade, de acordo co Real decreto lexislativo
2/2015, do 23 de outubro, polo que se aproba o texto refundido da Lei do Estatuto dos
traballadores.

d) Doce membros coa seguinte distribucion: catro representantes do sector agrario, dous do
sector maritimo-pesqueiro (un da pesca de baixura e outro do marisqueo), un representante
da economia social, dous representantes das persoas usuarias e consumidoras e tres
representantes das universidades de Galicia.

O Consello estara asistido por unha secretaria, que actuara con voz pero sen voto.

2. Os membros do Consello indicados na letra d) anterior serdn propostos, en cada caso,
polos 6rganos e entidades que a seguir se indican:

a) Sector agrario: polas organizaciéns profesionais con maior implantacién no sector en
Galicia.

b) Sector maritimo-pesqueiro: pola Federacion Galega de Confrarias de Pescadores.
¢) Economia social: polo Consello da Economia Social de Galicia.

d) Persoas usuarias e consumidoras: polo Consello Galego de Consumo.

e) Universidades: un por cada xunta de goberno das da Corufia, Santiago e Vigo.

3. Nos supostos a que se refiren as letras b), c¢) e d) do nimero 1, designarase igual nimero
de suplentes que membros titulares.

4. Cada membro do Consello ten un voto persoal e unicamente delegable na persoa
nomeada como suplente.

Lei 3/2018, do 26 de decembro.

Artigo modificado:Artigo 7 nova redaccion por artigo 33.

Artigo 8.— Nomeamentos.

O presidente do Consello sera nomeado polo presidente da Xunta de Galicia, por proposta
conxunta dos conselleiros de Economia e Facenda e de Xustiza Interior e Relacions
Laborais, logo de consulta as entidades, organizacions e asociacions representadas no
Consello.

O secretario xeral sera designado polo Consello da Xunta, por proposta dos conselleiros de
Economia e Facenda e de Xustiza, Interior e Relacions Laborais, de entre funcionarios do
grupo A, logo de consulta as entidades, organizaciéns e asociaciéns representadas no
Consello.

Os demais membros do Consello, designados no modo que resulta no artigo anterior, seran
nomeados polo presidente da Xunta de Galicia, a quen lle comunicaran as ditas entidades,
organizaciéns e asociacions a designacion.

Artigo 9.— Duracion do mandato.

1. O mandato dos membros do Consello sera de catro anos, renovable por periodos de
igual duracién, que comezard a computarse desde o dia seguinte 6 da publicacién do
nomeamento no Diario Oficial de Galicia.

Os membros do Consello, agas o presidente e o0 secretario xeral, poderan ser substituidos
polas entidades, organizaciéns ou asociaciéns que os designasen, e os asi nomeados
permaneceran no seu cargo, como maximo, polo tempo que lle restase 6 substituido para o
cumprimento do seu mandato.

2. Non obstante, os membros do Consello, incluido o seu presidente, continuaran no
exercicio das suas funciéns ata a toma de posesion dos nove membros.

Artigo 10.— Perda da condicién de membro.

Os membros do Consello perderan a devandita condiciébn por algunha das seguintes
causas:

a) O presidente e o secretario xeral, por cesamento acordado polo presidente da Xunta de
Galicia ou polo Consello da Xunta, respectivamente, logo da proposta adoptada na mesma
forma en que se sinala no artigo 8.

Este documento es de caracter informativo y no tiene valor juridico. Esta elaborado Gnicamente a partir de las normas publicadas en Lex.gal.
Consulte la informacién contenida al respeto en la seccion de preguntas frecuentes.

5de 12



¥

A XUNTA
4 DE GALICIA

lex.gal

L
b [

b) Por falecemento.

¢) Por renuncia expresa ante o presidente do Consello e, no caso deste, ante o presidente
da Xunta de Galicia.

d) Por expiracién do prazo do seu mandato, sen prexuizo do establecido no artigo 9.2.

e) Por declaracién de incapacidade ou inhabilitacién para o desempefio de cargo publico por
sentencia xudicial firme.

f) Por proposta das entidades, organizacidns ou asociacions que promoveron a sua
designacion.

Artigo 11.— Incompatibilidades.

A condicion de membro do Consello sera incompatible co exercicio de calquera cargo ou
actividade que impida ou menoscabe o desempefio das funciéns que lle son propias. En
particular, sera incompatible coa de:

a) Parlamentarios das Cortes Xerais ou dos parlamentos autonémicos.

b) Membros do Goberno da Comunidade Auténoma.

c¢) Membros doutros 6rganos previstos no Estatuto de autonomia de Galicia ou na
Constitucién espariola.

d) Altos cargos das administracions publicas, entendendo como tales os incluidos na Lei
12/1995, do 11 de maio, de incompatibilidades dos membros do Goberno da nacion e dos
altos cargos da Administracion xeral do Estado.

e) Membros electos das corporacions locais.

Titulo Ill Funcionamento

Artigo 12.— Organos do Consello.

O Consello, para o exercicio das suas funciéns, actuara a través dos seguintes 6rganos:
1. Colexiados:

— O Pleno.

—A Comisién Permanente.

—As comisiéns sectoriais.

2. Unipersoais:

— O presidente.

— O secretario xeral.

3. Como 6rgano de apoio, o Consello contard cun Gabinete Técnico, que actuara baixo a
direccion do seu secretario xeral.

Artigo 13.— O Pleno.
1. O Pleno é o 6rgano de goberno do Consello.

2. Estara integrado pola totalidade dos membros mencionados no artigo 7 desta lei, baixo a
direccion do presidente e asistido polo secretario xeral.

3. O Pleno reunirase en sesion ordinaria, cando menos, catro veces 6 ano. Asi mesmo,
podera reunirse, con cardcter extraordinario, por iniciativa do presidente ou dun tercio dos
seus membros.

As ditas sesions podera asistir un asesor acreditado por cada unha das entidades,
organizacidns ou asociaciéns que integran o Consello. Tamén poderan asistir a elas os
membros do Gabinete Técnico do Consello.

4. Para a valida constitucion do Pleno sera necesaria a asistencia da maioria absoluta dos
seus membros na primeira convocatoria, €, polo menos, dun tercio deles na segunda.

En todo caso, serd necesaria a asistencia as sesions do presidente e do secretario xeral, ou
dos que legalmente os suplan.

5. Os acordos do Pleno adoptaranse por maioria simple dos asistentes, agas nos supostos
nos que legal ou regulamentariamente se esixa maioria cualificada, dirimindo os empates o
presidente mediante o voto de calidade.

6. Son competencias do Pleno:

a) Adopta-los acordos que correspondan respecto do exercicio das funcions a que se refire
o0 artigo 5 desta lei.

b) As demais que resulten do Regulamento do Consello.

7. Os acordos ou criterios do Consello expresaranse baixo a denominacién de «dictames»,
«informes » ou «estudios» do Consello, segundo proceda, de acordo co disposto no artigo 5
desta lei.

Os dictames emitiraos o Pleno ou, en caso de delegacién deste, a Comision Permanente.

Os dictames formularanse por separado e neles incluiranse os antecedentes, a valoracion e
as conclusiéns. Iran asinados polo secretario xeral co visto e prace do presidente, e
uniranselle-los votos particulares, se os houbese.

Artigo 14.— A Comisién Permanente.

1. A Comision Permanente, baixo a direccién do presidente e asistida polo secretario xeral,
estara integrada por tres representantes de cada un dos grupos b), ¢) e d) con presencia no
Consello 6s que fai alusion o artigo 7 desta lei.

Os anteditos representantes seran designados entre os membros do Pleno, por proposta de
cada un dos grupos mencionados no artigo 7.1 da presente lei.

2. Corresponderanlle & Comision Permanente as funcions que especificamente lle delegue o
Pleno, dentro do ambito das stias competencias, ou que se lle atriblan no Regulamento de
réxime interno.

Artigo 15.— Comisions sectoriais.

1. Por acordo do Pleno poderanse constituir, con caracter de permanentes ou para
cuestions especificas, comisions sectoriais. Formaran parte delas os membros que designe
o Pleno, respectando en cada caso a presencia proporcional dos distintos grupos
representados no Consello e definidos no artigo 7.

2. O Pleno poderalles adscribir tarefas das comisiéns sectoriais a aqueles expertos que
considere oportuno para o mellor desenvolvemento delas.

Artigo 16.— O presidente.
1. Son funciéns do presidente:

a) Formula-la orde do dia das sesiéns do Pleno e da Comisidon Permanente, no modo que
se estableza no Regulamento do Consello.

b) Convoca-las sesiéns do Pleno e da Comision Permanente, presidilas e modera-lo
desenvolvemento dos debates.

¢) Visa-las actas, ordena-la publicacion dos acordos e dispofie-lo cumprimento destes.
d) Dirixi-las actuaciéns do Consello e te-la stia representacion.

e) Remiti-los dictames, informes e estudios & Xunta de Galicia e 6s conselleiros.

f) As demais funciéns que lle encomenden a presente lei e 0 Regulamento do Consello.

2. No caso de ausencia, enfermidade ou calquera outra causa xustificada, o presidente sera
substituido polo membiro titular do Consello de maior idade.

Artigo 17.— O secretario xeral.

1. O secretario xeral, como 6rgano de asistencia técnica e administrativa do Consello, é o
depositario da fe publica dos seus acordos.

2. Son funciéns do secretario xeral:

a) Exerce-la direccién administrativa e técnica dos distintos servicios do Consello e velar
porque 0s seus 6rganos actlien conforme os principios xerais que informan a actuacion das
administracions publicas.

b) Asistir, con voz pero sen voto, 4s sesions do Pleno e da Comision Permanente. Tamén
asistira 4s sesions das comisions sectoriais e dos grupos de traballo.

c) Estende-las actas das sesions, autorizalas coa sUa sinatura e co visto e prace do
presidente e darlle-lo curso correspondente 6s acordos que se adopten.

d) Custodia-la documentacién do Consello.

e) Expedir certificacions das actas, acordos, dictames e informes cos seus votos particulares
e outros documentos confiados & sua custodia, co visto e prace do presidente.

f) Exerce-la xefatura do persoal 6 servicio do Consello.
g) Exerce-la direccion do Gabinete Técnico.
h) Exerce-las funciéns econémicas e presupostarias do Consello.

i) Elabora-lo anteproxecto do presuposto anual, para sometelo & consideracion do Pleno do
Consello.

j) Cantas outras lle sexan atribuidas polo Regulamento do Consello ou sexan inherentes a
sUa condicion de secretario.

Artigo 18.— O Gabinete Técnico.

1. O Gabinete Técnico é o 6rgano de apoio 6 Consello e actuara baixo a direccién do
secretario xeral.

2. Estara integrado por catro expertos como maximo en materias socio-econémicas e que
realizaran o seu labor con dedicacion plena. O nimero e a cualificacion deles seran fixados
por acordo do Consello.

3. Seran funcions do Gabinete Técnico a elaboracion de bases de datos, informes, estudios
e tarefas analogas, sobre materias socio-econémicas e técnicas, que demande o Consello
ou o secretario xeral.

4, O Gabinete, para o cumprimento dos seus fins, poderd acceder as bases de datos
informaticas existentes, tanto publicas coma privadas. Garantirdselle unha adecuada
prioridade de acceso 6s bancos publicos de datos.

5. Os compofientes do Gabinete Técnico asistiran as sesiéns do Pleno e da Comision
Permanente, en calidade de asesores, cando a natureza das materias que se vaian tratar
asi o0 aconselle, de acordo co que dispofia 0 Regulamento do Consello.

6. Cando o Consello asi o aprecie, podera requirir informes de profesionais libres, non
vinculados a el, que teran idéntico tratamento cds provenientes do Gabinete Técnico.

Artigo 19.— Publicidade das sesidns e traballos do Consello.
1. As sesidns do Consello non seran publicas.
2. Os dictames, estudios e informes do Consello teran a publicidade que neste se acorde.

Artigo 20.— Regulamento do Consello.

O Consello, de conformidade co disposto no punto 4 do artigo 5 desta lei, elaborara o seu
Regulamento de réxime interno, que sera aprobado en primeira votacion por maioria de
dous tercios dos membros do Pleno do Consello, e en segunda votacién por maioria
absoluta daqueles. Para efectos de xeral cofiecemento publicarase no Diario Oficial de
Galicia.

Titulo IV Réxime econdmico e administrativo

Artigo 21.— Persoal.

O persoal propio do Consello rexerase polas normas de dereito laboral. As stas condicions
de traballo non seran inferiores as establecidas para o persoal laboral da Xunta de Galicia.

A seleccién do persoal farase mediante convocatoria publica e de acordo cos principios de
igualdade, mérito e capacidade.

Artigo 22.— Financiamento.

As dotacidéns necesarias para o funcionamento do Consello cubriranse coas partidas que
para tal efecto se consignen nos presupostos xerais da Comunidade Autbnoma de Galicia.

Para tal fin, o Pleno do Consello aprobara, anualmente, un anteproxecto de presuposto, que
se lle remitira & Conselleria de Economia e Facenda, para que lle dea o tramite legalmente
establecido.

Artigo 23.— Contratacion.

O Consello, en canto & contratacion, rexerase polas normas do dereito privado, pero esta
axustarase 0s principios de obxectividade, publicidade e concorrencia, salvagarda do
interese publico e homoxeneizacién de comportamentos no sector publico.

Artigo 24.— Control e contabilidade.

O réxime da slUa contabilidade e control adaptarase 6 establecido para os entes da sua
natureza nas disposiciéns en vigor.

Artigo 25.— Patrimonio.

O patrimonio do Consello integrarase no da Comunidade Autbnoma de Galicia e seralle
aplicable o disposto para o efecto na Lei 3/1985, do 12 de abril.

Artigo 26.— Compensacions econdmicas.

Sen prexuizo das contias que poidan percibir en concepto de axudas de custo os membros
do Consello Econdmico e Social de Galicia, as organizacidéns representadas nel teran
dereito a percibir compensacions econdmicas polos gastos en que incorran no
desenvolvemento das actividades realizadas con motivo da slUa participacion. Estas
compensacioéns axustaranse as bases que acorde o Pleno, e a slUa determinacion,
procedemento de libramento e xustificacion determinaranse anualmente por resolucion da
sUa presidencia. As compensacions seran incompatibles coas compensaciéns econémicas

recollidas na Lei 17/2008, do 29 de decembro, de participacion institucional das
organizacions sindicais e empresariais mais representativas de Galicia. A contia maxima
que percibira cada organizacion atendera ao numero de representantes con que conte, e
para calculala dividirase a contia global consignada no orzamento do Consello Econémico e
Social anualmente para estas compensacions entre o niumero total de representantes.

Lei 7/2022, do 27 de decembro.

Artigo engadido:Artigo 26 engadido por artigo 57.

Disposicion adicional primeira

Por acordo do Consello, determinaranse as asignacions por asistencias e outras
compensacions que deban percibi-los seus membros.

Disposicion adicional segunda

O Consello, como ente de participacién social, podera propofierlle & Xunta de Galicia a
convocatoria de mesas sectoriais has que participen non sé as organizacions representadas
nel, senén tamén a Administracion autonémica, co obxecto de debater problemas
especificos que afecten sectores estratéxicos de Galicia, co fin de defini-las posibles lifias
de actuacién, asi como os informes requiridos pola normativa da Unién Europea.

Disposicion adicional terceira
A Xunta de Galicia remitiralle 6 Consello os proxectos de lei e 0os proxectos de decretos

lexislativos coa antelacidn suficiente para que a emision dos informes correspondentes ou
dos dictames preceptivos sexa previa a sta remisioén pola Xunta de Galicia 6 Parlamento.

Disposicidn transitoria primeira

Dentro do prazo dos dous meses seguintes a entrada en vigor desta lei, as organizacions,
asociacions e entidades competentes deberan proceder a designacion dos membros do
Consello, segundo se establece na presente lei.

Disposicion transitoria segunda
Transcorrido o prazo sinalado na disposicion transitoria anterior, 0 presidente da Xunta de
Galicia convocara para a sUa constitucion, dentro dos trinta dias seguintes, o Pleno do

Consello, con fixacion do lugar, dia e hora en que se tefia que celebra-lo acto.

Disposicion transitoria terceira

Este documento es de caracter informativo y no tiene valor juridico. Esta elaborado Gnicamente a partir de las normas publicadas en Lex.gal.
Consulte la informacién contenida al respeto en la seccion de preguntas frecuentes.

Autorizase o conselleiro de Economia e Facenda a dotar con cargo 6s presupostos xerais
da Comunidade Auténoma os gastos necesarios para o funcionamento do Consello, ata a
aprobacion do seu presuposto.

Disposicion derrogatoria

Quedan derrogadas cantas disposicions de igual ou inferior rango se opofian 6 establecido
na presente lei.

Disposicion derradeira primeira

As funciéns do Consello deixan a salvo as atribuidas 6 Consello Galego de Relacions
Laborais pola sta normativa especifica.

Disposicion derradeira segunda

Autorizase a Xunta de Galicia, por proposta conxunta dos conselleiros de Economia e
Facenda e de Xustiza, Interior e Relacions Laborais, para dicta-las disposicions necesarias
para o desenvolvemento da presente lei.

Disposicion derradeira terceira

A presente lei entrara en vigor o dia seguinte 6 da sua publicacion no Diario Oficial de
Galicia.

Santiago de Compostela, 28 de xufio de 1995
Manuel Fraga Iribarne

Presidente

Este documento es de caracter informativo y no tiene valor juridico. Esta elaborado Gnicamente a partir de las normas publicadas en Lex.gal.
Consulte la informacién contenida al respeto en la seccion de preguntas frecuentes.

